ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈԿՏԵՄԲԵՐԻ 20-Ի N 1510-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշման մեջ փոփոխություններ և լրացում կատարելու մասին» կառավարության որոշման նախագծով (այսուհետ՝ Նախագիծ) նախատեսվում է փոխել ղեկավար աշխատողների կատարողականի գնահատման բանաձևը՝  վերանայելով ղեկավարների գնահատականի վրա ստորաբաժանման աշխատողների կատարողականների յուրաքանչյուր գործերի համար տրված գնահատականների թվաբանական միջինի հիման վրա հաշվարկված ստանդարտ շեղման ազդեցությունը: Նախագծով առաջարկվում է նաև լուծել գործարար փորձում վեր հանված որոշ խնդիրներ: 
Հարկ է նշել, որ ստանդարտ շեղման բանաձևի կիրառմամբ վերոնշյալ կարգավորումները ներդրվել են պետական կառավարման համակարգում ղեկավարների կողմից ենթականերին միատեսակ (սովորաբար 90-100 միավոր) գնահատելու պրակտիկան կանխարգելելու, ենթակաների ու ղեկավարների կատարողականների միջև կապ ապահովելու, ինչպես նաև առողջ մրցակցային միջավայր ստեղծելու նպատակով: Սակայն վերը նշված բանաձևի կիրառման փորձի ուսումնասիրությունը, շահագրգիռ պետական մարմիններից տարբեր ձևաչափերով ստացած կարծիքները, ինչպես նաև դրանց հիման վրա կատարված վերլուծությունները ցույց են տալիս, որ ներկայում կիրառվող գնահատման մեխանիզմը (այն է՝ որքան մեծ է ենթակաների գնահատականների ստանդարտ շեղումը, այնքան ավելի բարձր է անձնային և կառավարչական հմտությունների գնահատականի նկատմամբ կիրառվող գործակիցը) չի արտացոլում իրական պատկերը հատկապես փոքրաթիվ (մասնավորապես մինչև 3) ենթականեր ունեցող ղեկավարների գնահատականների ստանդարտ շեղման հաշվարկման դեպքում և կողմնակալ գնահատումների պատճառ է հանդիսանում. կատարողականի բարձր միավորներ ապահովելու համար, որոշ դեպքերում այդ շեղումներն ապահովվում են միայն պետական ծառայող չհանդիսացող աշխատողների ցածր գնահատումների միջոցով, մեկ այլ դեպքում այդ խնդիրները լուծվում են արդեն իսկ աշխատանքի պլանավորման փուլում, երրորդ խումբը գտնում է խնդրի լուծման այլ տարբերակը: Արդյունքում իրավական ակտի կարգավորման հիմքում դրված նպատակները չեն իրացվում:
Միաժամանակ, հաշվի առնելով, որ կատարողականի գնահատումը պետք է հանդիսանա անձնակազմի կառավարման արդյունավետ գործիք, որի նպատակներից մեկն էլ անձնակազմի կարողությունների զարգացումն է, որը արտահայտվում է կատարողականի և վարապատրաստման միջև ուղղակի կապի առկայությամբ, ուստի Նախագծով նախատեսվում է 95-100 միջակայքում գնահատելու հնարավորություն սահմանել միայն այն դեպքում, եթե աշխատանքը կատարվել է սահմանված ժամկետից շուտ և առանց թերությունների։ Դրանով պայմանավորված՝ փոխվում է նաև սահմանված ժամկետին, առանց թերությունների կատարված աշխատանքների  գնահատման միջակայքը։
Նախագծով նախատեսվում է նաև սահմանել կատարողականի գնահատման վերաբերյալ կարգավորումներ այն դեպքերի համար, երբ պետական ծառայողը մի կիսամյակի ընթացքում փաստացի աշխատել է ոչ ավելի, քան մեկ ամիս, ինչպես նաև այն դեպքերի համար, երբ աշխատանքի նոր ընդունված աշխատողը մի կիսամյակի ընթացքում աշխատել է ոչ ավելի, քան երեք ամիս։ Առաջարկվում է այդ պարագայում չգնահատել աշխատողների կատարողականը, քանի որ պրակտիկայում լինում են դեպքեր, երբ պետական ծառայողը մեկ կիսամյակի ընթացքում փաստացի աշխատում է մեկ ամիսից պակաս, իսկ մնացած ժամանակատվածները համընկնում են Որոշման 54-րդ կետով սահմանված ժամանակահատվածների հետ և նրա կատարողականը պետք է գնահատվի։ 
Արդյունքում ստացվում է իրավիճակ, երբ ծառայողի կիսամյակային կատարողականի  գնահատականը հաշվարկվում է այդ օրերի ընթացքում կատարված աշխատանքների համար ստացած գնահատականների հիման վրա։ Նկարագրված դեպքում գնահատականը հիմնականում կարող է դրական չլինել, որի հետևանքով պետք է կասեցվի պետական ծառայողի հիմնական աշխատավարձի բնականոն աճը։ Ոչ օբյեկտիվ պատճառներով նման իրավիճակները բացառելու նպատակով Նախագծով նախատեսվում է չգնահատել կիսամյակի ընթացքում մինչև մեկ ամիս փաստացի աշխատած ծառայողների կատարողականները։ 
Որոշման 57․1-ին կետով կարգավորվում են մի կիսամյակի ընթացքում պետական իշխանության մի մարմնից պետական իշխանության մեկ այլ մարմին տեղափոխված պետական ծառայողների պարգևատրման հետ կապված հարաբերություննեը, սակայն կիսամյակի ավարտից հետո պետական ծառայողի տեղափոխման դեպքում պարգևատրման վերաբերյալ Որոշմամբ կարգավորումներ առկա չեն։ Նախագծով նախատեսվում է նաև կարգավորել վերը նշված հարաբերությունները։

2. Առաջարկվող կարգավորման բնույթը
[bookmark: _GoBack]Նախագիծը մշակվել է ղեկավար աշխատողի կատարողականի գնահատականի որոշման բանաձևի վերանայման, շեղման անհրաժեշտ գործակիցը ապահովելու նպատակով ենթականերին երբեմն ոչ արդարացի գնահատման դեպքերը բացառելու համար, ինչպես նաև մի կիսամյակի ընթացքում նոր ընդունված աշխատողների՝ երեք ամսից պակաս աշխատելու կամ մեկ ամսից պակաս փաստացի աշխատելու դեպքերում կատարողականի գնահատման հետևանքով առաջացող հնարավոր բացասական հետևանքները կանխելու նպատակով։
[bookmark: bookmark1]3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է Վարչապետի աշխատակազմի քաղաքացիական ծառայության գրասենյակի կողմից:

4. Ակնկալվող արդյունքը
Ղեկավար աշխատողի կատարողականի գնահատականի որոշման բանաձևի վերանայման արդյունքում երբեմն ոչ արդարացի գնահատման դեպքերի բացառում, մի կիսամյակի ընթացքում նոր ընդունված աշխատողների՝ երեք ամսից պակաս աշխատելու կամ մեկ ամսից պակաս փաստացի աշխատելու դեպքերում կատարողականի գնահատման հետևանքով առաջացող հնարավոր բացասական հետևանքների կանխում։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
«Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշման մեջ փոփոխություններ և լրացումներ կատարելու մասին» Կառավարության որոշման ընդունմամբ ՀՀ 2022 թվականի պետական բյուջեում եկամուտների կամ ծախսերի փոփոխություն չի սպասվում:


6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացվող նախագիծը բխում է Կառավարության 2021-2026 թվականների գործունեության միջոցառումների ծրագրի 1-ին հավելվածի 4․3 «Կատարողականի գնահատման համակարգի արդիականացում» կետից։
